VENDIM
PER

PERCAKTIMIN E FORMES, PERMBAIJTJES, ELEMENTEVE TE REGJISTRIT KOMBETAR TE
INSTITUCIONEVE, INSTITUTEVE, NJESIVE TE VECANTA TE KERKIMIT SHKENCOR DHE TE
KERKUESVE SHKENCORE, PROCEDURAVE TE KRUIMIT TE T1J, E TE ADMINISTRIMIT TE
INFORMACIONIT, S| DHE TE DOKUMENTACIONIT QE DEPOZITOHET PER REGJISTRIM

Né mbéshtetje té nenit 100 té Kushtetutés dhe té pikés 3, té nenit 18, té ligjit nr.109/2024,
“Pér shkencén dhe kérkimin shkencor né Republikén e Shqipérisé€”, me propozimin e
ministrit té Arsimit, Késhilli i Ministrave

VENDOSI:
I. DISPOZITA TE PERGJITHSHME

1. Ky vendim ka pér objekt pércaktimin e formés, pérmbajtjes, elementeve té Regjistrit
Kombétar té€ Institucioneve, Instituteve, Njésive té Vecanta té Kérkimit Shkencor dhe té
Kérkuesve Shkencoré (né vijim regjistri), procedurave té krijimit té tij, e t& administrimit té
informacionit, si dhe té dokumentacionit qé depozitohet pér regjistrim.

2. Regjistri krijohet mbi bazén e té dhénave té institucioneve, instituteve, njésive té€ vegcanta
té kérkimit shkencor dhe té kérkuesve shkencoré té personave fiziké e juridiké, gé ushtrojné
aktivitetin né Republikén e Shqipérisé.

Il. FORMA, PERMBAJTJA DHE ELEMENTET E REGJISTRIT

1. Regjistri mbahet né formé elektronike dhe pérbéhet nga ndarje té veganta (module) pér
cdo kategori té organizimit t€ institucioneve té kérkimit shkencor dhe té kérkuesve
shkencoré, subjekte publike dhe jopublike, gé zhvillojné veprimtariné e tyre né Republikén e
Shqipérisé, sipas pércaktimeve né ligjin nr.109/2024, “Pér shkencén dhe kérkimin shkencor
né Republikén e Shqipérisé”, si mé poshté vijon:

a) Ndarja A (moduli A) pér institucionet e kérkimit shkencor, gé organizohen dhe
funksionojné sipas ligjeve té posacme;

b) Ndarja B (moduli B) pér institutet kérkimore;
c) Ndarja C (moduli C) pér njésité e vecanta;
¢) Ndarja C (moduli C) pér kérkuesit shkencoré.

2. Regjistri pérmban té dhénat kryesore administrative té institucioneve, instituteve, njésive
té vecanta té kérkimit shkencor, si dhe té dhéna té kérkuesve shkencoré dhe veprimtarisé
Sé tyre.

3. Regjistri pér personat juridiké, sipas shkronjave “a”, “b” dhe “c”, té pikés 1, té kétij kreu,
pérmban elementet, si mé poshté vijon:



a) Emrin e subjektit dhe shkurtimin e emrit;

b) Formén juridike;

c) Aktin dhe datén e krijimit;

¢) Numrin e regjistrimit;

d) Adresén e selisé dhe vendet e tjera té ushtrimit té veprimtarisé, té€ ndryshme nga selia;
dh) Kontaktet e subjektit;

e) Objektin e veprimtarisé;

€) Fushat kérkimore;

f) Burimet e financimit;

g) Drejtuesin e subjektit;

gj) Akreditimin, nése éshté subjekt i akreditimit;
h) Strukturén organizative dhe personelin;

i) Elementet pér projektet, sivijon:

i. Emértimin;

ii. Qéllimin;

iii. Kohézgjatjen;

iv. Financuesit;

v. Partnerét.

4. Regjistri pér kérkuesit shkencoré, sipas shkronjés “¢”, té pikés 1, té kétij kreu, pérmban té

dhéna identifikuese dhe profesionale pér individét, qé angazhohen né veprimtari kérkimore-
shkencore, si mé poshté vijon:

a) Té dhéna personale;

b) Kategoriné e punonjésit kérkimor-shkencor;

c) Gradén shkencore dhe titullin akademik;

¢) Institucionin ku ushtrohet veprimtaria kérkimore-shkencore;
d) Fushat kérkimore dhe ekspertizén;

dh) Produktet shkencore (artikuj, monografi, libra, pjesémarrje né konferenca, patenta,
vlerésime pér arritje shkencore ndérkombétare).

I1l. PROCEDURAT E KRIJIMIT, ADMINISTRIMIT TE INFORMACIONIT TE REGJISTRAVE



1. Regjistri elektronik krijohet dhe administrohet sipas pércaktimeve né kuadrin ligjor né
fuqi pér krijimin e bazave té té€ dhénave shtetérore.

2. Agjencia Kombétare e Kérkimit Shkencor dhe Inovacionit, né cilésiné e institucionit
administrues té regjistrit, miraton rregulloren pé&r administrimin e regjistrit, e cila pérmban
normat tekniko-metodologjike té regjistrimit e té verifikimit té informacionit té¢ dhéné nga
institucionet, institutet, njésité e vecanta dhe kérkuesit shkencoré pér regjistrim.

3. Kérkesa pér regjistrimin e institucioneve, instituteve, njésive té vecanta té kérkimit
shkencor dhe té kérkuesve shkencoré béhet népérmjet portalit “e-Albania” me
dokumentacionin, sipas kreut IV, té kétij vendimi.

4. Agjencia Kombétare e Kérkimit Shkencor dhe Inovacionit bén vlerésimin administrativ té
dokumentacionit, brenda 5 (pesé) ditéve nga depozitimi i kérkesés dhe dokumentacionit,
népérmjet portalit “e-Albania”. Nése pas vlerésimit rezulton se dokumentacioni nuk éshté
i ploté, i kthehet pérgjigje subjektit pér té béré plotésimet e nevojshme, brenda njé afati prej
10 (dhjeté) ditésh puné nga marrja e njoftimit. Nése dokumentacioni nuk plotésohet brenda
kétij afati, kérkesa pér regjistrim refuzohet. Nése dokumentacioni éshté i ploté, institucioni
ose kérkuesi shkencor regjistrohet né regjistér dhe merr numrin e regjistrimit.

5. Cdo institucion, institut dhe njési e vecanté e kérkimit shkencor dhe kérkues shkencor,
geé regjistrohet pér heré té paré, ashtu si dhe né vijim, ka detyrimin té regjistrojé ¢do
ndryshim, sa heré qé ka té tilla né té dhénat e regjistrimit fillestar dhe né dokumentet
shoqéruese, qé depozitohen né regjistér.

6. Dokumentet shogéruese, si pér regjistrimin pér heré té paré ashtu edhe pér pérditésimin
e té dhénave né regjistér, depozitohen népérmjet portalit “e-Albania”, né pérputhje me
ményrén e pércaktuar né rregulloren pér administrimin e regjistrit.

7. Regjistrimi, pérpunimi dhe ruajtja e informacionit dhe e té dhénave té gjeneruara, si
rezultat i procedurave té regjistrimit, kryhen né pérputhje me kuadrin ligjor né fuqi pér
arkivat, mbrojtjen e té dhénave personale, té drejtat e autorit dhe bazat e t& dhénave
shtetérore.

IV. DOKUMENTACIONI QE DEPOZITOHET PER REGJISTRIM NE REGJISTER

1. Dokumentacioni gé depozitohet pér regjistrim pér heré té paré né regjistér té
institucioneve, instituteve dhe njésive té veganta népérmjet portalit “e-Albania” éshté, si mé
poshté vijon:

a) Dokumentacioni administrativ:
i. Aktii krijimit ose akti ekuivalent me até té krijimit;
ii. Statuti, kur kéto jané dy dokumente té vecanta;

iii. Rregulloret e brendshme;



iv. Burimet e financimit;
v. Dokumenti i akreditimit, nése éshté subjekt i akreditimit.

b) Dokumentacioni pér projektet né proces, ku té pérfshihen té paktén titulli i projektit,
fushat e kérkimit, géllimi, shuma e projektit, financuesit, kohézgjatja, partnereét;

c) Dokumentacioni pér personelin, ku té pérfshihen lista e punonjésve kérkimoré-
shkencoré té specifikuar sipas kategorive, kualifikimet e tyre dhe fushat e ekspertizés;

¢) Dokumentacioni pér publikimet dhe patentat, né rast se ka, si botimet né revista
shkencore té vendit e té huaja dhe format e tjera té pronésisé intelektuale, si patentat dhe
format e tjera té pronésisé industriale.

2. Dokumentacioni gé depozitohet népérmjet portalit “e-Albania” pér regjistrimin e
kérkuesve shkencoré éshté, si mé poshté vijon:

a) Curriculum vitae (CV);
b) Dokumentacioni pér kategoriné e kérkimit shkencor qé zotéron;
c) Diplomat dhe certifikatat akademike;
¢) Vértetimi nga institucioni ku punon (nése ka);
d) Deklarata personale pér fushén e kérkimit;
dh) Certifikata e gjuhés sé huaj;

e) Dokumentacioni pér publikimet dhe patentat, né rast se ka, si botimet né revista
shkencore té vendit e té huaja e format e tjera té pronésisé intelektuale dhe format e tjera té
pronésisé industriale.

3. Pér pérditésimin e té dhénave né regjistér, depozitohet dokumentacioni népérmjet
portalit “e-Albania”, qé vérteton pérditésimin e tyre, sipas pércaktimeve té kétij vendimi.

V. DISPOZITA TE FUNDIT

1. Procedura e aplikimit, sipas kétij vendimi, népérmjet portalit “e-Albania”, zbatohet pasi
ministria pérgjegjése pér ¢céshtjet e shkencés dhe kérkimit shkencor té publikojé né
Buletinin e Njoftimeve Zyrtare pérfundimin e zhvillimeve teknike pér realizimin e procedurés
né Sistemin Shqiptar té Informacionit té Kérkimit Shkencor (ACRIS).

2. Kérkesat dhe procedurat administrative pér regjistrimin né regjistér, deri né momentin e
implementimit dhe funksionalitetit té Sistemit Shqiptar té Informacionit té Kérkimit
Shkencor (ACRIS) dhe né vijim, trajtohen dhe zhvillohen nga Agjencia Kombétare e Kérkimit
Shkencor dhe Inovacionit né regjistrin né formé fizike (té shkruar). Té dhénat e mbajtura né
kété regjistér, me pérfundimin e zhvillimeve teknike pér realizimin e procedurés né Sistemin



Shqiptar té Informacionit té Kérkimit Shkencor (ACRIS), plotésohen né kété sistem nga
Agjencia Kombétare e Kérkimit Shkencor dhe Inovacionit.

3. Ngarkohen ministria pérgjegjése pér ¢éshtjet e shkencés dhe té kérkimit shkencor,
Agjencia Kombétare e Kérkimit Shkencor dhe Inovacionit, institucionet, institutet, njésité e
vecganta té kérkimit shkencor dhe kérkuesit shkencoré pér zbatimin e kétij vendimi.

Ky vendim hyn né fuqi pas botimit né “Fletoren zyrtare”.



